
Kisa nouvo direktiv ipotèk CFPB yo 
vle di pou fanmi ak pwopriyetè kay?

Depi nan mwa janvye lane 2014, kèk nouvo direktiv CFPB 
pral founi nouvo dwa bay pwopriyetè kay ak kliyan k ap 
chèche yon ipotèk kay e l ap ofri yo tou plis pwoteksyon 
kont pratik danjere. Direktiv sa yo ap swa elimine oswa 
redwi anpil tolalito ak move sipriz ki bay anpil pwopriyetè 
kay pwoblèm pandan ak apre kriz finansye a. 

Ipotèk ki pi solid avèk mwens sipriz
Preske chak ipotèk yon kreditè fè dwe evalye alèkile 
dapre jan pretè a kapab repeye lajan li prete a. Sa vle di 
ke pretè a dwe kapab repeye lajan li prete a pou plizyè 
ane men pa sèlman pandan kèk premye mwa yo lè to 
enterè gen dwa kenbe peman pa mwa a ba.       

Kreditè gen dwa detèmine jan yon pretè kapab repeye 
lajan li prete a dapre faktè tankou salè, byen, dèt, ak 
istwa kredi pretè a.

Epitou direktiv CFPB yo defini yon nouvo kategori ipotèk 
kote pretè ki kalifye sipoze gen posiblite repeye lajan li 
prete a. Ipotèk sa yo rele “Qualified Mortgages (ipotèk 
kalifye)” oswa “QM.” QM tabli pou pi solid ak fasil pou 
konprann ke anpil lòt prè kliyan te jwenn anvan kriz 
finansye a. Tout kreditè ki vle bay yon ipotèk kalifye pral 
oblije swiv kèk direktiv bon sans:

 § Yon Ipotèk kalifye se yon prè ke yon pretè ta dwe 
kapab repeye. Depi nan mwa janvye lane 2014, 
kreditè ka p ofri nenpòt prè ipotèk rezidansyèl ap 
oblije evalye jan yon pretè kapab repeye prè ipotèk 
la. Yon Ipotèk kalifye sipoze satisfè kondisyon sa a. 
Yon Ipotèk kalifye se yon prè ki evite karakteristik 
riske e ki satisfè lòt kondisyon (ou kapab fè plis lekti 
sou kondisyon sa yo anba a). Anjeneral, pretè a dwe 
gen yon rapò total ant dèt (ki enkli peman ipotèk) ak 
revni ki 43% oswa mwens pa mwa.

Kisa nouvo direktiv 

 § Yon Ipotèk kalifye pi solid epi pi fasil pou konprann. 
QM pa kapab gen karakteristik riske tankou 
amòtisman negatif oswa peman enterè sèlman.

 § Yon Ipotèk kalifye dwe pi ekitab. Nouvo direktiv yo 
mete limit sou pwen ak frè kreditè gen dwa chaje nan 
yon Ipotèk kalifye. Kondisyon sa a se akòz pwen ak frè 
wo ki anpil anpil kèk pretè te peye pandan kriz ipotèk 
la. Yon prè ki plis pase 100.000,00$ pa kapab yon 
Ipotèk kalifye si li gen pwen ak frè ki plis pase 3% nan 
montan lajan prè a.

Miyè pwoteksyon pou anpeche 
detounen
Nenpòt moun ki resevwa peman pou li ofri, òganize 
oswa ede w resevwa yon prè ipotèk pa kapab resevwa 
plis lajan pou l gide w nan yon ipotèk ki koute plis. Si w 
peye yon moun dirèkteman pou sa ki konsène prè ipotèk 
la, moun sa a pa kapab resevwa lajan nan men pyès lòt 
moun pou menm tranzaksyon an.

Yon komès ipotèk ki fleksib
Yon Ipotèk kalifye fasil pou jwenn. Prèske nenpòt kalite 
kreditè kapab ofri QM. Anplis, pou sèt ane pwochen yo, 
prè ipotèk VA ak USDA kalifye pou achte, garanti, oswa 
asire epi ki kalifye pou achte oswa garanti pa Fannie 
Mae oswa Freddie Mac (sa yo rele “prè ki konfòme”) 
otomatikman se QM yo ye si yo satisfè sèten kondisyon 
pwodwi. Selon direktiv HUD, prè FHA oswa HUD asire 
oswa garanti se QM tou yo ye.   

Ipotèk kalifye a founi yon sèl fason pou satisfè kondisyon 
kapasite-pou-repeye a. Men, eksepte pou prè san 
dokimantasyon oswa san anpil dokimantasyon, gen 
sèten kalite ipotèk nouvo direktiv CFPB yo pa entèdi. 
Direktiv yo mande pou kreditè yo fè yon efò rezonab 
epi ak bòn fwa pou kreditè a detèmine yon kliyan kapab 
repeye yon prè sou labaz revni, byen, dèt, ak kèk lòt 
faktè komen ki dokimante.

Nouvo dwa yo sispann ansyen tolalito 
anvan yo
 § N ap egzije alèkilè ou founisè sèvis ipotèk yo voye ba 

w yon kontrandi mansyèl ki toutaklè konsa pou w 
kapab wè kouman y ap aplike peman ou yo. 

 § Nou egzije pou founisè sèvis ipotèkyo korije erè san 
pèdi tan.

 § Nou egzije pou founisè sèvis ipotèk yo aplike peman 
sou menm jou yo resevwa peman yo. 

 § Nou egzije pou founisè sèvis ipotèk yo fè w konnen 
bonè si w gen yon Adjustable Rate Mortgage (to 
ipotèk ki kapab ajiste) epi si to enterè ou peye a pral 
chanje. Sa a ta dwe ba w plis tan pou chèche jwenn 
yon nouvo ipotèk oswa resevwa èd si w gen pwoblèm 
avèk nouvo montan peman sa a. 

Pretè ki alèkile gen pwoblèm peye alè 
gen plis opsyon pou pran kontwòl

 § Alèkile founisè sèvis ipotèk yo oblije rele oswa pran 
kontak ak pifò nan pretè yo depi yo 36 jou anreta nan 
peye ipotèk yo.

 § Dapre nouvo direktiv CFPB yo, founisè sèvis ipotèk, 
avèk kèk ti eksepsyon, pa gen dwa kòmanse yon sezi 
kay anvan pretè a gen plis pase 120 jou anreta sou 
peman ipotèk la. Sa ap bay pretè a tan pou l remèt 
yon aplikasyon pou yon chanjman nan prè a oswa lòt 
altènatif nan sezi kay.

 § Founisè sèvis ipotèk pa kapab kòmanse yon sezi kay 
pandan yo an demach avèk yon pwopriyetè kay ki te 
soumèt yon aplikasyon konplè pou èd. Nouvo direktiv 
CFPB yo pwoteje kliyan kont “tretman doub.”  

 § Alèkile founisè sèvis ipotèk gen pou asire moun ki 
resevwa apèl telefòn pretè kapab reponn kesyon 
pretè a epi yo gen aksè nan dokiman enpòtan. 

 § Depi pwopriyetè kay fè demann lan, founisè sèvis 
ipotèk la oblije bay pwopriyetè kay la enfòmasyon 
kòrèk epi nan yon tan rezonab sou estati sezi kay 
pwopriyetè kay la.  

 § Nouvo direktiv CFPB yo egzije founisè sèvis ipotèk 
la ede pretè ki manke peman ipotèk li a  konnen tout 

opsyon yo gen disponib. Si yon pretè soumèt, bonè 
ase, yon aplikasyon konplè pou asistans - nòmalman 
sa a rele yon “loss mitigation application (aplikasyon 
pou pèt alèjman)” – founisè sèvis ipotèk la dwe evalye 
pretè a pou tout opsyon ki gen dwa disponib pou 
pretè a. Nouvo direktiv sa yo dwe elimine bezwen 
plizyè aplikasyon an pou kapab fè konsiderasyon pou 
diferan altènatif sezi kay.  

 § Si founisè sèvis ipotèk la refize yon aplikasyon pou 
pèt alèjman ki te voye bonè ase anvan sezi kay la, 
founisè sèvis ipotèk la dwe eksplike poukisa pretè a 
te refize. Yon pretè ki te ranpli yon aplikasyon konplè 
bonè ase anvan sezi kay la gen dwa prezante yon 
apèl nan erè founisè sèvis ipotèk la te petèt fè nan 
evalyasyon pretè a pou yon modifikasyon nan prè 
ipotèk li a.    

Nou pral sipòte pretè ak pwopriyetè 
kay pou asire yo resevwa bon jan 
tretman nan men enstitisyon finansye
Kongrè te kreye CFPB pou asire komès finansye yo 
travay pou kliyan epi yon fason nou fè sa a se nan ekri 
direktiv pou ipotèk ak lòt pwodwi finansye pou kliyan. 
Kongrè te bay CPFB responsablite pou li sipèvize 
enstitisyon finansye sou sa ki konsène nouvo direktiv yo 
ak aplikasyon nouvo direktivyo.  

Lèfini CFPB aksepte plent konsènan ipotèk, konsa si w 
gen yon pwoblèm, ou ka prezante yon plent bay CFPB. 
Nou pral voye plent ou bay konpayi a epi asire byen ke 
w resevwa yon respons nan men yo. Ou kapab kontakte 
CPFB nan nimewo (855) 411-2372 oswa anliy nan 
consumerfinance.gov/complaint.

Sepandan, CFPB pa travay dirèkteman avèk pretè ki 
bezwen èd nan yon prè nouvo oswa ki egziste deja. Si 
w bezwen èd pou achte yon kay oswa pou konprann 
altènatif kont sezi kay ou a, ou kapab jwenn yon ekspè 
nan ajans konsèy lojman HUD apwouve lè w rele nan 
nimewo 888-995-HOPE (4673).


